
Ауылшаруашылық құсын құнарлы азықтандырып, азық қоректік 

заттарының сапалы өнімге конверсиялану дәрежесін арттырудың бүгінгі 
күнгі құс өсірудегі маңызды ғылыми-өндірістік мәселе болып тұр. Бұл 
мәселені шешуде әр шаруашылық жағдайындағы өсірілетін құс азықтандыру 
құрамажемінің биологиялық құндылығын арттырудың жолдарын іздестіру 
қажет.. Оның бір жолы болып, құс құрамажемін биологиялық әсерлі 
қосындылармен, оның ішінде дәрумендер және ферменттер мен толықтыру 
болып табылады [1, 2].  

Құс қоректендіру құндылығын арттыратын биологиялық әсерлі 
қосындыларды құстың түріне, жасына, жынысына, өнімділік бағытына 
байланысты дифференция-лап енгізген дұрыс. Құстың толықрационды 
құрамажемінің құнарлылығын жыл ма-усымы мен өсіру кезеңіне сәйкес 
жоғарылату арқылы, азықтандыру биологиялық құндылығын арттырып, құс 
басының өнімділігін ұлғайтып, өнім сапасын жақсартуға болады. 
Биологиялық әсерлі қосындылар мекиендер жұмыртқалағыштығын 
арттырып, жқмыртқаларының инкубациялық қасиеттерін жоғарылатып, 
бройлер-балапандардың өсімталдығын жетілдіріп, салмақ қосуына 
жұмсалатын азық шығынын кемітеді [3, 4].  

Зерттеу материалы ретінде СҚО «Перспектива» қаз фабрикасында 
өсірілетін Ита-лян ақ қаз тұқымының мекиендері мен ШҚО «Өскемен құс 
фабрикасында» өсірілетін Франциялық «Hubbаrt F15» кроссының бройлер-
балапандарыпайдаланылды. Ғылыми-шаруашылық тәжірибе жобасы келесі 
кестеде келтірілген (1-кесте).  

1-кесте – Ғылыми-өндірістік тәжірибенің жобасы 
Тәжірибелік топ Құс басы Азықтандыру құрамажемі 
Қаз мекиенімен 
Бақылау 1950 ӨК – өндірістік құрамажем (10% шөп 

ұны) 
Тәжірибе 1985 ТК – тәжірибелік құрамажем (15% шөп 

ұны) 
Бройлер-балапандармен 
Бақылау 6500 ӨҚ – өндірістік мәрелік құрамажем 
Тәжірибе 65000 ТҚ – ӨҚ + «экозим» қосындысы (5 г/т)  



  
Тәжірибелік топтардағы құстың өсіп-өнуі, жетілуі мен өнімділігі 

келесі көрсеткіштер бойынша бақыланды:  
 мекиендердікі – жұмыртқалағыштығы және жұмыртқа сапасы 

бойынша;  
 бройлер-балапандардікі – басының сақталуы, тірілей салмақ қосуы 

бойынша.  
 
 Тәжірибе кезеңінде қаз мекиендері мен бройлер-балапандарын 

азықтандыруда қолданған қосындылардан басқа бағып-өсіру мен 
микроклимат жағдайлары бірдей болғандықтан, олардың өнімділігіндегі 
айырмашылықты зерттелген азықтандыру факторының есебіне жатқыздық.  

Солтүстік Қазақстан жағдайында өсірілетін Ақ Италян қаздарының 
жыныстық жетілуі – 240 күн, орташа жұмыртқасының салмағы – 165 г, 
жұмыртқалағыштығы – 50-60 дана, ұрықтануы – 85-90%, балапан шығымы – 
65-70%, екі айлық балапандарының салмағы 3,5-4 кг тартады. Шығыс 
Қазақстан құс фабрикасында өсірілетін «Hubbаrt F15» кроссының бройлер-
балапандары тез өсу жылдамдығымен және жақсы ет сапасымен 
ерекшеленеді, оларда қаңқа негізі жақсы дамыған, арқасы мен кеудесі кең әрі 
кеуде бұлшықеті айқындалып тұратын үлкен денелі болып келеді. Бұл кросс 
балапандарының еті алмастырылмайтын аминқышқылдарының сапалық 
және сандық қатынастарының оптималды деңгейде болуына байланысты 
жоғары құнарлылығымен және дәмді сапасы-мен ерекшеленеді.  

Ғылыми-шаруашылық тәжірибеде қаз мекиендері құрамажеміндегі 
шөп ұнының үлесін 10 пайыздан 15 пайызға жоғарылату, каротин мөлшерін 
160 мг/кг-нан 210 мг/ кг деңгейіне көтерді. Каротин мөлшерінің жоғарылауы 
мекиендер рационының А-дәрумендік құндылығын арттырып, олардың 
өнімділігін жоғарылатты (2-кесте). 

2-кесте – Қаз мекиендерінің жұмыртқалағыштығы 
Есеп 
Он күндігі / 
Басы 

Топ бойынша Қаз басына шаққанда 

1-бақылау 2-тәжірибе 1-бақылау 2-тәжірибе 

1-ші 19500 21815 10 10 
2-ші 15600 17865 8 9 
3-ші 9750 9930 5 7 
Барлығы 44850 49610 23 26  

Құрамажем дәрумендік қоректілгінің жоғарылауы мекиендер 
өнімділігіне оң әсер етіп, мекиен басының айлық жұмыртқалағыштығын 
бақылау тобындағы 23 данадан 26 данаға арттыруының арқасында тәжірибе 
тобындағы жиналған жұмыртқа саны бақылау тобындағымен салыстырғанда 
4760 данаға жетті. 



Бройлер-балапандар мәрелік құрамажеміне «экозим» ферменттік 
қосындысын қосылғаны қоректік заттар қорытылуын арттырып, балапандар 
өсімталдығын жоғарылатты (3-кесте). 

3-кесте – Бройлер-балапандардың салмақ қосу динамикасы 
Өсу кезеңдері Бақылау тобы Тәжірибе тобы 

Тірілей салмағы, г 
І – сөреалды (старт) 
ІІ – сөрелік (өсу) 
ІІІ – мәрелік (фиништік) 

 
230 
1880 
2452 

 
229 
1882 
2465 

1 басқа қосымша салмақ қосуы, г -100 -50 
Тәжірибелік топтағы бройлер-балапанының мәрелік құрамажеміне 

ферменттік қосындының қосылуы олардың басының сояр алдындағы тірілей 
салмағын бақылау тобындағы балапандардың 2452 граммынан 2465 граммға 
арттырып 13 г жеткізді. 

